
Ed. 143. Nefndarálit [8. mál]
um frv. til Inga um stækkun lögsagnarumdæmis Seyðisfjarðarkaupstaðar.

Frá minni hl. heilbrigðis- og félagsmálanefndar.

Heilbrigðis- og félagsmálanefnd deildarinnar hefur ekki orðið sammála UIll af-
greiðslu þess frv. Meiri hl. vill samþykkja það óbreytt, en við undirritaðir teljum,
að eigi sé rétt, að frv. nái fram að ganga að svo stöddu. Til þess liggur sú ástæða, að
okkur þykir það skipta höfuðmáli, að áður en til Irekari aðgerða deildarinnar komi,
liggi fyrir umsögn sýslunefndar Norður-Múlasýslu um fyrirhugaða sameiningu. Frv.
gerir ráð fyrir því, að Loðmundarfjarðarhreppur sameinist Seyðisfjarðarkaupstað
og mörkum þessara tveggja lögsagnarumdæma verði breytt samkvæmt því. Bæjar-
stjórn kaupstaðarins hefur fyrir sitt leyti sumþykkt þessa tilhögun, en ályktun að
þessu leyti vantar af hálfu sýslunefndar Norður-Múlasýslu. Þess vegna áliturn við
eigi aðeins rétt, heldur og skylt, að sýslunefndinni veitist tældfæri til þess að tjá
skoðun sína um það, hvort nefndur hreppur skuli sameinaður öðrum hreppi innan
sýslunnar eða hann hverfi úr sýslufélaginu og renni til kaupstaðarins.

Fyrir því leggjum við til, að frv. verði afgreitt með svofelldri

RÖKSTUDDRI DAGSKRÁ:
Með því að eigi þykir rétt að stofna til þeirrar breytingar á umdæmismörkum

Norður-Múlasýslu, sem 1. gr. frv. gerir ráð fyrir, án þess að sýslunefndinni sé veittur
kostur þess að tjá sig um efni greinarinnar, tekur deildin fyrir næsta mál á dagskrá.

Alþingi, 28. nóv. 1969.

